UPUTSTVO AUTORIMA

Časopis Radovi Šumarskog fakulteta Univerziteta u Sarajevu objavljuje originalne naučne radove, pregledne radove, prethodna saopćenja i stručne radove iz područja šumarstva, hortikulture, ekologije, zaštite prirode, lovstva te iz drugih područja značajnih za razvoj šumarstva i hortikulture, te drugih srodnih disciplina.
Radovi koji se dostavljaju radi objavljivanja moraju biti napisani na engleskom jeziku ili jednom od službenih jezika u BiH latiničnim pismom s proredom 1,5 (uključujući i priloge), u formatu A4. 
Elektronsku verziju rada treba pripremiti u Word programu, sa marginama: gornja i donja 2,5 cm, unutarnja 2,4 cm i vanjska 2,0 cm.  Koristiti Times New Roman, veličina 12 pt. Tekst treba da je obostrano poravnat. Stranice nije potrebno obrojčavati.
Osigurajte da je tekst vašeg rada  ima uzastopnu numeraciju redova - ovo je bitan zahtjev za recenziju (Line numbers).

1. Slanje članaka

Članci se pišu pomoću tekst procesora, Microsoft Word for Windows i mogu se poslati na dva načina:

· Pomoću stranice https://radovi.sfsa.unsa.ba/
Registrirajući se na OJS sistem (https://radovi.sfsa.unsa.ba/ojs/index.php/rsf/user/register)
· e-mailom na adresu: radovi@sfsa.unsa.ba 

Autori mogu povezati svoj ORCID broj sa OJS profilom.

Datoteka tekstualnog dijela članka treba biti imenovana po kratkom naslovu (kratki naslov.doc). Slike, grafikone i tabele treba imenovati prema redoslijedu pojavljivanja u tekstu (npr. Tabela 1., Grafikon 1, Slika 1.).

Članci koji nisu pisani u skladu s Uputama bit će vraćeni autorima.

2. Struktura rada

Struktura članka treba poštovati kategoriju članka. Originalni naučni rad mora sadržavati sljedeća poglavlja: Izvod, Ključne riječi, Uvod, Materijali i metode, Rezultati, Diskusija, Literatura i prošireni Sažetak. Ovi se podnaslovi pišu boldirano i dvojezično (engleski velikim slovima), sažetak samo na jednom jeziku (na jednom od službenih jezika naroda BiH). Ostale kategorije članaka ne moraju imati sva navedena poglavlja.

2.1. Naslov rada

Treba biti što je moguće kraći te istovremeno davati dobar uvid u bit rada. Naslov rada se piše dvojezično, centralno poravnat. 

2.2. Autori rada

Imena autora pišu se ispod naslova rada bez titula, boldirana, smještena na sredini papira, prvo ime, a zatim prezime autora. Autori se odvajaju zarezom. Iznad prezimena autora dodaje se oznaka fusnote. U fusnotu dodati autora za kontakt. 

2.3. Titule i adrese autora

Titule i adrese autora pišu se ispod imena prije abstracta. Uz titulu te ime i prezime molimo dodati i afilijacije autora. U fusnotu dodati autora za kontakt. 

2.4. Izvod

Prije uvoda treba napisati kratak izvod (do 200 riječi sa izdvojenim ključnim riječima). 
Ključnih riječi može biti maksimalno 5.

2.5. Glavni tekst rada

Glavni bi tekst rada trebao biti podijeljen u odgovarajuća poglavlja i označen brojkama. Naslovi i podnaslovi poglavlja osim na engleskom jeziku trebaju biti i na jednom od službenih jezika naroda BiH.

1. Uvod - trebao bi sadržavati problem istraživanja, pored toga treba dati pregled ranijih istraživanja iz predmetne problematike te definirati položaj predmetnog istraživanja.
2. Materijal i metode istraživanja - detaljno se opisuju primijenjene metode i tehnike. Također je potrebno na početku ovog poglavlja dati i kratki opis područja na kojem se vrše istraživanja.
3. Rezultati istraživanja - trebaju biti prikazani s pozivom na odgovarajuće tablice i slike. Mora se odabrati najpovoljniji način prikazivanja rezultata istraživanja. Nikako ne treba prikazivati iste podatke na dva načina, npr. grafički i tabelarno.
4. Diskusija – u ovom se poglavlju dobiveni rezultati dovode u vezu sa već postignutim rezultatima u datoj oblasti, odnosno sa predmetom rada, mogućnostima za daljnja istraživnja, autor otkriva teoretske i praktične implikacije svojih otkrića. Ovo poglavlje na kraju može da sadrži i kratke zaključke  u  vezi  s  provedenim  istraživanjima  (diskusija  može  biti  uključena  i  u  rezultate istraživanja).
5. Zaključci – taksativno se iznose rezultati istraživanja, tvrdnje zasnovane na dobijenim rezultatima, stavovi, preporuke i sl.
6. Literatura - poglavlje u kojem se navodi sva literatura korištena prilikom pisanja rada (detaljno o citiranju literature u poglavlju 3.)
7. Sažetak – Sadrži dio uvoda, opis objekta istraživanja, metode rada, rezultate istraživanja, bitno iz diskusije i zaključke. Sadržaj sažetka (Extended Summary) mora upućivati na dvojezične priloge – tablice, grafikone, slike (crteže i fotografije). Piše se na jednom od službenih jezika naroda BiH.

Napomena: Autori mogu objediniti poglavlja Rezultati i Diskusija, u tom slučaju je poglavlje Zaključci obavezno, ili ako su Rezultati i Diskusija zasebna poglavlja, Zaključci se pišu u okviru poglavlja Diskusija.

3. Citiranje literature

U tekstu članka citati trebaju biti navedeni kao u sljedećem primjerima: … 

Časopis koristi APA (American Psychological Association) stil citiranja. 

Popis literature treba biti složen po abecednom redu. Prvo samostalni radovi autora složeni hronološki, a zatim radovi dva ili više autora (gdje je taj autor ujedno i prvi autor), također hronološki. Ukoliko izvor sadrži DOI broj isti je potrebno dodati. 

Citiranje u tekstu 

Jedan autor: Mitchell (2017) navodi… Or  (Mitchell, 2017)

Dva autora: Mitchell and Smith (2017) navodi… Or …(Mitchell & Smith, 2017)

Tri i više autora: Mitchell et al (2017) navodi … Or …(Mitchell et al, 2017)

Citiranje autora sa više radova u jednoj godini: (Mitchell, 2017a) Or (Mitchell, 2017b).

Citiranje više radova jednog autora:  Mitchell (2007, 2013, 2017) Or (Mitchell, 2007, 2013, 2017)

Citiranje organizacije ili ustanove: (International Citation Association, 2015)
Citiranje sekundarnog izvora: Lorde (1980) prema Mitchell (2017) Or (Lorde, 1980, prema Mitchell, 2017)

3.1. Knjiga (naslov ne poglavlje)

Jones, A.F & Wang, L. (2011). Spectacular creatures: The Amazon rainforest (2nd ed.). San Jose, Costa Rica: My Publisher

3.2. Poglavlje u knjizi

Troy, B.N. (2015). APA citation rules. In S.T, Williams (Ed.). A guide to citation rules (2nd ed., pp. 50-95). New York, NY: Publishers.

3.3. Članak u časopisu

Mitchell, J.A. (2017). Citation: Why is it so important. Mendeley Journal, 67(2), 81-95

3.4. Jedinica s interneta

3.4.1. Članak u elektronskom časopisu

Mitchell, J.A. (2017). Citation: Why is it so important. Mendeley Journal, 67(2), 81-95. Retrieved from https://www.mendeley.com/reference-management/reference-manager or include DOI

3.4.2. Tekst na web stranici

Mitchell, J.A. (2017, May 21). How and when to reference. Preuzeto sa https://www.howandwhentoreference.com.

3.5. Drugi oblici literarnog navoda

Podaci  iz  pisanih  i  digitalnih  izvora  podataka  koji  ne  odgovaraju  prethodno  navedenim kategorijama trebaju biti navedeni u zagradama u tekstu članka, ali ne i u popisu korištene literature.

4. Mjerne jedinice, kratice i nomenklature

Mjerne jedinice trebaju biti u skladu sa SI sistemom. Druge mjerne jedinice mogu se koristiti samo ako su međunarodno prihvaćene.
Biološki   i   hemijski   pojmovi   trebaju   biti   usklađeni   sa   najnovijom   međunarodnom nomenklaturom.  Pripravci  i  reagensi  moraju  prilikom  prvog  spominjanja  u  tekstu  biti  navedeni komercijalnim imenom sa imenom proizvođača u zagradi.
Naučna imena rodova, vrsta i podvrsta pišu se u kurzivu. Puno ime vrsta i podvrsta treba koristiti pri prvom spominjanju u članku, dok se skraćenice mogu koristiti u daljnjem tekstu (npr.Abies alba Mill. >> A. alba).
Skraćenice korištene u članku moraju imati objašnjenje kod prvog pojavljivanja u tekstu (osim u Sažetku).

5. Slike i tablice

Radovi mogu sadržavati slike, grafikone i tablice. Slike obuhvataju fotografije, sheme i slično, a u tekstu se jednoznačno označavaju kao slika. Njihov se naziv piše ispod, dok se naziv tablica piše iznad (koristiti Times New Roman, veličina 12 pt). Nazivi slika, tablica i grafikona pišu se dvojezično.
Slike i tablice treba označiti rednim brojevima (Slika 1., Tabela 1.) prema redoslijedu pojavljivanja u tekstu. Ako se prikazuju slike ili tabele preuzete od drugih autora ili iz drugih publikacija, treba obavezno navesti izvor.

Nazive slika i tabela treba u tekstu navesti na mjestu gdje bi se trebale nalaziti.
Ukoliko se u tabeli koriste skraćenice, za njih je neophodno u legendi ispod tabele dati
pojašnjenja.
Nejasne i mutne slike se neće štampati. Slike se prilažu u posebnoj datoteci (fajlu) i moraju biti u nekom od standardnih formata (TIF; BMP; JPG, GIF ili PSD), u rezolucijama najmanje 300x300 dpi (razmjera 1:1). Ako je rezolucija manja od 300 x 300 dpi, slika se neće štampati.
Crteži se mogu dostaviti u sljedećim formatima: DXF, DWG, CDR, WMF, WPG, EPS.
Primjeri:
















Graph 1. Occurrence of spruce seed moth (Cydia strobilella L.) in X-rays over period of 39 years
Grafikon 1. Učestalost insekta Cydia strobilella (L.) na rendgenskim fotografijama za period od 39 godina

Table 1. Distribution of trees per diameter class and health status
Tabela 1. Raspodjela stabala po debljinskim stepenima i zdravstvenom stanju
	
Health status of tree
	Diameter class (cm)

	
	5 - 10
	10 - 15
	15 - 20
	20 - 25
	25 - 30
	30 - 35
	35 - 40
	40 - 45
	45 - 50
	50 - 55
	55 - 60
	60 - 65
	65 - 70
	70 - 75
	75 - 80
	
Total

	Non infected
trees
	
7
	
2
	
0
	
3
	
5
	
3
	
3
	
3
	
0
	
0
	
1
	
0
	
1
	
0
	
1
	
29

	Infected trees
	0
	1
	2
	4
	7
	19
	20
	5
	1
	5
	3
	7
	1
	2
	2
	79

	Total
	7
	3
	2
	7
	12
	22
	23
	8
	1
	5
	4
	7
	2
	2
	3
	108























Figure 1. Panorama with lithosols in Porim and Veliki kuk area (Photo: I.Čengić)
Slika 1. Panorama litosola u potezu Porima i Velikog kuka (Foto: I.Čengić)


[image: ]
Figure 1: Former habitats of rock partridge in Federation of BiH
Karta 1: Nekadašnja staništa jarebice kamenjarke u Federaciji BiH

6. Kontakt podaci

Adresa: „Radovi Šumarskog fakulteta Univerziteta u Sarajevu"
Šumarski fakultet, Zagrebačka 20, 71000 Sarajevo, Bosna i Hercegovina


e-mail: radovi@sfsa.unsa.ba
+387 (0)33 812 491
Fax: ++387 (0)33 812 488

Glavni urednik: a.avdagic@sfsa.unsa.ba
+387 (0)33 812 491

Tehnički urednik 
s.kunovac@sfsa.unsa.ba 
+387 (0)33 812 491

